
Prender resguard è adina relevant
BETTINA CADOTSCH

P render resguard dad
auters, dals debels, dals

pitschens, da glieud attem-
pada, da confamigliars, dad
amis, da partenaris u da
glieud che ha gia problems
– nus umans emprendain
atgnamain da pitschen ensi
che quai è impurtant e tut-
ga tar il bun tun.

M a prender resguard
dad auters è insatge

che n’è betg tuttina lev per
tuts. I dat umans che met-
tan adina il bainstar dals
auters avant lur agen. I dat
però er il cuntrari, numna-
damain umans che pensan
l’emprim adina als agens
interess. Ma i dat simpla-
main era situaziuns, en las
qualas ins na sa betg tgeni-
na ch’è la dretga decisiun.
Duain ins metter enavos ils
agens giavischs en favur da
quels d’ina autra persuna?
Nus umans essan savens
confruntads cun quest di-
lemma.

S che nus prendain resgu-
ard, prendain nus ena-

vos nus sezs. Nus guardain
tge che capita enturn nus
ed essan attents. Nus avain
egls averts e tadlain tge che
la glieud enturn nus di. Ma
nus guardain era sin ils
gests da noss visavi. Jau
pens che sch’igl è pussaivel
da leger tge ch’ina persuna
dovra, senza ch’ella stoppia
dir quai, lura è quai la me-
glra qualitad dal prender
resguard.

T ranteren hai jau però
il sentiment che pren-

der resguard saja daventà
en general ina chaussa pli
rara u pli greva. La glieud
tschantscha fitg dad aut al
telefon, i dat adina dispita
per parcadis. Ed a la lavur
pensan tuts ch’il palpiri da
tualetta u da far copias
s’empleneschia da sasez. E
dapi che tut quai cun il co-
ronavirus ha cumenzà, hai
jau er il sentiment che blers
guardian per sasezs e lur
problems en questa crisa.

J au na sai betg propi,
pertge che quai è uschia,

ma jau pens ch’i vegnia
mussà a nus adina dapli che
nus avain da guardar per
nus e da defender nus e
noss agens basegns. Jau
chat quai era fitg bun ed
impurtant, ma tenor mai
na duess il prender resgu-
ard dals auters betg vegnir a
la curta en in mund cun
tants conflicts e problems.

E n connex cun noss te-
ma chat jau anc inte-

ressant il fatg che nus avain
adina il sentiment che nus
sajan perfetgs e prendian
adina resguard dals auters
sco sche nus fissan profets.
Jau pens però che nus na
vesian simplamain betg ils
agens sbagls.

T ge ch’è era cler: sche
nus prendessan tuts

dapli resguard, fiss il mund
in lieu bler pli quiet. Nagi-
na canera, nagins giuvenils
che fan festa sin balcuns,
nagins lavurants gia la da-
maun marvegl, nagin cha-
tschim a la cassa u en co-
lonnas, nagin che ans sur-
passa a moda impertinenta
cun ses auto. Quai fiss en
mintga cas in zichel utopic
– u betg?

J au schess dentant tutti-
na, gist uss en quest

temp anc adina spezial e
grev, ch’i n’è betg mal da far
endament che avair respect
è insatge bun ed insatge che
nus avain da mantegnair e
da dar vinavant als giuvens.
Il recept per ina buna con-
vivenza gartegia, sche tuts
sa prendan simplamain in
zic enavos per il bainstar da
tuts.

